
PROJEC

Tabeles per tor ju empedimenc

La Coprativa Spazio Tempo con Alpine Butterfly a endreza n sistem de comunicazion
miora e percacenta per duc: gregn, picoi e persones che a velch dejéje del setor autistich

La tabeles metudes fora tel parch pubhch dai ]eghes a Moena e ence sul prwat

Ti ultimes egn la Coprativa sozi¢la
Spazio Tempo, vidéda dal educator
Biju Vadagnini, se a dat ju con n
projet che a inom Alpine Butterfly
per endrezér tempes de vacanzes
de didament per persones con dejéjes
del setor autistich e sia families.
Chesta esperienza e na edizion leéda
a n convegn spezifich sun chesta
sort de problemes a fat pissér i pro-
motores de Alpine Butterfly, en
particoler apede a Biju Vadagnini
la logopedista Elena Zanon, de se
dér ju con scomenzadives da meter
en doura te nesc paijes per per smen-
drér i dejejes e smaoreér la inclujion
de persones con autism o autra sorts
de problematiches de comunicazion
e relazion.

L é nasciu coscita I’idea de enji-
gnér tabeles aldo del sistem de la
‘Comunicazion Aumentativa Alterna-
tiva’ e de ge proponer a enc publics
0 ence a privac de les meter fora ti
spazies de jech o lesc educatives.

Ma che él avisa chesta comuni-
cazion smaoreda e alternativa? Elena
Zanon ne a deschiari che se trata
de n sistem ja studia e sperimenta,
dant per i gregn e dapo ence per i
picioi, che se emprevel de strumenc
e tecniches che deida a comunicher
miec e a fér sci che duc posse entener
piu sori. L é sistemes de utol per la
persones che a desturbes de sort
autistica o aboncont che stenta a
entener e comunicher, ma ence per
i bec picoi che no sa amo lejer. Fe-
gures o simboi scempies e intuitives,
piu chieres che | ¢ meso per duc,
vegn donca metui apede al test scrit
e chest no demo deida a trasmeter
informazions e se fér capir, ma do-
venta ence strumenc de sensibili-
sazion, per ge recordér a duc 'em-
portanza de stér ascorc a troer la
strategies miores per se meter en
relazion con vigni persona smendran
coscita ence la frustrazion che vegn
da la dificoltédes a entener e comu-

nichér. L projet é stat porta a com-
piment de gra a chel che I ¢ stat tout
su da ’Enaip de Tieser te la ‘Cena
Blw’, event metu a jir ti ultimes egn
dai studenc de chela scola apontin
per sostegnir Alpine Butterfly, e
ence col contribut de la Fondazion
Trentino Autismo, che a volu
sostegnir | projet.

La tabeles con la comunicazion
smaoreda e alternativa ¢ states
metudes fora ta Délba e Penia, a
Sén Jan, Soraga, Moena e te desva-
lives Comuns ence fora per Fiem,
e ence te velch spazie de jech privat
desche chel del Family Hotel la
Grotta de Vich. Se zachei de etres
volessa i meter fora i pel manér na
mail a la direzion: segreteria@coop
spaziotempo.it.

La Coprativa sozi¢la Spazio
Tempo vel ge dir develpai a duc i
sostegnidores, palesan la speranza
che ence scomenzadives scempies
posse fer la desferenza. LG

Detelpai Giana, paussa en Pasc

N muie de jent se a troa a Moena per ge dar | ultim salut
a chesta femena forta, lurenta e stolza de sia identita

En lunesc ai 13 de messal n muie
de jent se a troa a Moena per ge dar
1 ultim salut a Giana Sommavilla
del Tonolerchie, se n jita fora de n
bel nia te ospedal de Trent ai 10 de
messal, ’aea 75 egn.

Dintorn a si fies Pierangelo e
Margherita se a strent duc chi che
I’a cognosciuda, che a sparti con ela
n toch de strada, sul lurier o con la
Compagnia di Scizeres, o ence bele
demo la pascion per la natura, la
mont, i ciavai ma soraldut per nosce
reisc e tradizion ladine.

N muie de amisc e peconc a volu
la recordar proprio coscita, con gran
respet per chel che I’a fat e I’a dat e
per la degnita che I’a semper abu te
sie lurier e sia identita.

Do la messa sun sagra de la gejia
de Sén Vile | vascel ¢ stat metu sul
caret tira da si ciavai, chi che la se
rencuraa con amor su la mont de
Lujia olache la se n jia a star via per
imeisc da d’ista. Parole de afet e de
recognoscenza ¢ ruade da Mirella
Florian: »"Endana mie mandat de
Sorastanta Giana 1 é stat na prejenza
da poder se fidar, capaze de ge far
front ai besegnes de duc i dis con
equilibrie e responsabilita — a dit
Florian. No la ceria visibilita ma la
sporjea n contribut stabol e recogno-
sciu da duc chi che a abu | met de
lurar con ela. Gianal é stat dant na
studenta de la Scola d’Arte dolaé
doventada tecnica de laboratorie,
ruol che I’a semper porta dant con

competenza, serieta e sens del doer.
Chi che a lura con ela recorda la
prezijion che I’aea tel enjignar le
desvalive ativita, I’atenzion che la
metea a cerner materiai, la cura per
1 funzionament del laboratorie.
Chela de Giana no 1 era demo pro-
fescionalita: 1 era amor per sie lurier,
respet per la scola e dedizion envers
i studenc.«

Parole de rengraziament ¢ state
palesade ence da la dozenta e prest
Sorastanta Mattea Eccher, da le
Marcatendere sie compagne te la
Schiitzenkompanie Ladins de Fasha
olache Giana la era ite da 30 egn,
da na sia neza e da Fernando Brunel
president de ’Union di Ladins de
Fascia che | a rejona de ela desche
na persona sc¢iantiva che aea a cher
i valores, ’identita e 1 lengaz ladin
e semper la i tegnia su ¢ la i slariaa
fora. I Scizeres de Fascia e de le val
vejine, che I’a recordada ence en
sabeda ai 11 de messal sun Pas de
Luyjia tedant al monument de Boce
che ela la rencuraa semper, i I’a
saludada per 'ultima outa con na
salva de onor e dapo si ciavai I’a
compagnada envers cortina.

Se strenjon ence noi apede a Pieran-
gelo e a Margherita con soe familie
e recordon con gran afet Giana, soa
forza e soa sensibilita, so esser semper
stolza de nosce reisc ladine.
Detelpai Giana, paussa te la Pasc
del Segnoredio. MCI

La Marcatendera Giana Sommavilla, pruma a man cencia, al Alpenregionstreffen

de Dispruch de mé de chest an.



